
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër Gazeta Express 

 

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Vlora 

Krasniqit kundër Gazeta Express lidhur me publikimin e 

artikullit me titull “Del nga burgu për shkak të 

koronavirusit, babai turk vret vajzën 9-vjeçare”, dhe mori 

këtë: 

 

 

 

 

 

                      V E N D I M  

  

 

 

- Ankesa miratohet. 
 

 

 



A R S Y E T I M I 

 

 

Ankesa ka të bëjë me shkrimin e publikuar në median Gazeta 

Express me titull “Del nga burgu për shkak të koronavirusit, 

babai turk vret vajzën 9-vjeçare”, dhe pretendimin se shkrimi 

bënë shkelje të Kreut VI (Mbrojtja e fëmijëve dhe të miturve) 

pika 3, dhe Kreut XI (Të drejtat e autorit) pika 1 të Kodit 

të mediave të shkruara. 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

Pas leximit të artikullit dhe shqyrtimit të ankesës, KMShK 

gjen se ankesa është e bazuar.  

 

Media ka publikuar një shkrim në të cilin nuk ka cituar 

burimin e informacionit se nga e ka marrë atë, kjo pasi që 

shkrimi ka të bëjë me një ngjarje që ka ndodhur në një shtet 

tjetër. Me çka gazeta ka bërë shkelje të Kreut XI (Të drejtat 

e autorit) të Kodit të mediave të shkruara. 

 

Në lidhje me publikimin e fotografisë së të miturës, KMShK 

konsideron se edhe në këtë pikë është bërë shkelje e Kodit të 

Mediave, përkatësisht Kreut VI (Mbrojtja e fëmijëve dhe të 

miturve), pika 3. 

 

Andaj KMShK, konsideron se ankesa është e bazuar. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


